Hedadura: 25 Km'
Jaiak:
M Herrikoak: Uztailaren2an, Santa Isabel.

M Aginaga: Urriaren 4ean, Asisko San Fran-
tzisko edota "San Praixkujaiak".

B San Esteban: Abuztuaren 3an, San Este-
ban

Biztanlegoa: 5.333 biztanle

M Zubieta: Uztailaren 25ean, Santiago.
M Kalezar: Ekainaren 24ean, San Juan.

H San Roke: Abuztuaren 16an, Sokorroko
Ama Birjinaren baselizaraerromeria.

nakoenak, Andatza mendiaren gaine-

koak dira, betidanik berezko baliabide-
en ustiapenera emana egon den eremua.
Bertan, Metale Aroan toki hau beteta egon
zela adierazten duten hainbat trikuharri eta
tumulu lekutzen dira. Halaz ere, biztanlegu-
nea ez da iturri-agirietan XIV. mendera arte
aipatzen.

1371an, Alfonso XI. erregeak inguru
honetako nekazariei Belmonteko Usurbil ize-

Btztanlegune honi buruzko berririk antzi-

neko hiribildua eraikitzeko baimena eman
zien. Kalezarren eraiki zuten, elizatik zertxo-
bait aldendua. Badirudi ibai ingurutik urruti-
ratzeko zergatia Atxegatarrekin lotua dagoe-
la; leinu honek, antza, parroki-elizaren gaine-
ko nagusitzaren bitartez, ubera eta herriko .
bizitzaren beste hainbat alderdi garrantzitsu
kontrolpetzenzituen.

Herriaren eraikuntza 0so plano bakuna
jarraiki gauzatu Zen, erromatarren kanpa-
menduen tankerakoa. Oinplano angeluzuze-
na zuen, bi kale luze, hiru kantoi eta sarrera-
atariak zituela.

XV. mendean gertatutako sute batek,
herriaren gune estrategikotik aldendua
geratzeaz batera, biztanlegune honen gain-
behera bideratu zuen. XVII. mende amaieran
38 etxetan jendea bizi Zen eta 28 oinetxe
hutsik zeuden. Ordurako kontsejua Elizalde-
ra aldatua zegoen, iadanik 30 etxek osatzen
zutena.

Belmonte eta Elizaldez gain, aspaldida-
nik azaltzen dira kontsejuan barne-harturik
Zubieta, Aginaga eta Urdaiaga.

Lehenengoa, gutxienez XIV. mendez
geroztik eratutako entitatea da. Zubietaren
sorburua lursailen erosketa-gastuetan parte
hartzen zuen nekazari talde batengan leku-
tu behar da. Talde kideek elks;-hartuta
jarraitu zuten osotasunean gestionatu eta
ondarea aberastu asmoz. 1494ean Pedro
Aizpurua eta honen semeari Oriako bi erro-
ta erosi zizkieten. 1503an Oianguren etxea
erosi zuten. 1529an Goikoetxe baserria, eta
1600 eta 1660 bitartean eliza eraiki zuten.
Baita Oria gainean harrizko zubi bat ere.

Badakigu gainera, Urdaiagako lurretan
ontzitegiak zituztela.

Eliz-arazoetarako Usurbilen meneko
baziren ere, entitate honen atalik handiena
betidanik Donostiako udal barrutiaren baita-
ko izan da.

Aginagak ere Zubietak egindako bide
bera urratu nahi izan zuen. XVI. mende
amaieran Roncesvallesen jabegotzakoak
ziren mendiak erosten saiatu Zen, 8.000
dukateko prezioa zutenak, baina ez zuten
lortzerikizan.

Sektore honetan garatu ziren industrien
artean Mapil ontzitegia (6-52) nagusitzen da,
Roncesvallesen mendietan botatako haritze-
kin eta Sariako burdinolan ekoiztutako bur-
niaz hornitzenzena.

Badirudi Urdaiaga udalerriaren gunerik
antzinakoena dela, bertatik atera zirelarik
Belmonten auzokotuko ziratekeenak. Ibaia-
ren bi bihurrunetan estrategikoki lekututako
sarrera batean lekutzen da. Uraren eta men-
di-hegal zorrotzen babespean, ez da harri-
tzekoa tokian antzinatik jendea bertakotu iza-
na.

Ertaroz geroztik herria hainbat sailetan
banatua dagoelarik, denboran egin duen
ibilbidea etengabeko hedapenezkoa izan
da. XIX. mende amaieran 2.092 biztanle
zituen. Kalezarrek 479 biztanle besarkatuko
zituen, 299 Urdaiagak, 310 Zubietak, 491
Aginagak eta 622 Elizaldek.

Denborak aurrera egin ahala Elizaldek
bilduko du jendetzarik gehiena, gainerako
lurraldearen kaltetan.

I HIRIGUNE HISTORIKOA I

] Usurbilgo hiri-tajuketaren

.., ezaugarri bereizgarria, biz-

"I tanlegunearen ibilbide histori-

koa irudikatzen duten bi hirigune izatean

datza. Kalezahar, Alfonso XI. erregeak era-

gindako erret-hiriaren sorreratik dator eta Eli-

zalde berriz, bere kabuz Parroki-Elizaren eta

Errege Bidearen igarogune ondoan sortzetik,

denboraren poderioz udalerriko gune nagusi
bilakatu delarik.

= Kalezaharedo Kalezar

Bitariko itxura hartzen zaio, erdi hiritarra
erdi baserrikoa. Iraganeko eraikuntza bikai-
nak biltzen ditu, hona hemen batzu-batzu:
dorretxea (*4), kontseju zaharra ("7) XVII.

Udaletxea.

Konseju Zahar etxea.

mendean birreraikia, edota Arotz-Enea (*2)
eta Patrona-enea (*3 etxeak.

Zutik eutsi zaie baita ere Sokorroko
baselizari (*5)eta gurutze-tokiari (*6). Lehe-
nengoan hiribilduaren herriko ospitalea leku-
tu Zen, gaiso eta ondoregabetuak hartzen
zituena.

& Elizalde

Elizaldek hobeto irudikatzen du hiri-uki-
tua. Eliza ondoan gorpuztutako gune histori-
koaren inguruan zertu da hazkuntza. Hirigu-
neak sortzezko eraikuntzarik gehienei zutik
eutsi die kale Nagusiaren eta herriko plaza-
ren inguruan lerrokatuak.

B San Salbador Parroki-Eliza(*1)

Kale Nagusian San Salvador Eliza zuti-
tzen da, tenplu handia, sarreran ataria eta
oinaldean dorrea duela. XVI. mende erdi
aldera ekin zitzaien ertaroko eraikuntza
honen zaharberritze lanei. Nabe bakarra du
eta gurutzeriazko gangak, guztia harlandu
bikainekoa. Zoruan garbi-garbi bereizirik,
udalerriko sendien hilobiak gordetzen ditu.

Dorrea barroko garaian luzatu Zen india-
no batek emandako diruarekin; atariko
jadezko iturria ere berari zor zaio.

Xurrutarri politak ditu eta dorre-hormetan
o0so leiho lirainak, Atxegatarren dorretxekoak
zirela pentsarazidutelarik.

Kale berean dago Saroe Jauregia (*11),
fatxada barroko bikainekoa, armarri handi
batek buru egiten duela.

B Herriko Plaza: Etxebeste eta Irantzu
Kaleak

Herriko plazak biltzen ditu, eliza atzean,
Elizaldeko eraikuntzarik tipikoenak. Bi kale-
tan banatzen dira. Etxebeste kalean zenbait
etxe armarridun lekutzen dira, denen artean
Errekondo (*9) gailentzen delarik.

Irantzu kalean Motanea etxea 5.zbk.an
eta Paris etxea 7.ean nagusitzen dira. Bitxia
da teilatuko isurkien tajuketa, kalera isuri
beharrean, hiri eremuetan ohizko den
moduan, alboetara egiten dute, ondoko
etxearen mugan.

Bukatzeko, plaza erdian frontoia eta pro-
batokia zabaltten dira. Frontoiaren horma,
atzekaldean Zumeta euskal artistaren zera-
mika-mural batek edertzen du.

UrdaiagakoSan Esteban baseliza.

B Udaletxea(12-47)

Gertuan lekuturik dago Udaletxea; hiru
arkutako ataurrea du eta herrialdeko udale-
txeek izan ohi duten eraketa, fatxadan erdiko
balkoi handia duela. 1907ko sutearen ondo-
ren birreraikiaizan Zen.

B Denborarieta gainbeherari gaina hartuaz,
zutik dirau ordezkatzen duen familiaren
bitartez bertako historian sustraitutako Atxe-
ga jauregiak (12-44). Estiloz barrokoa da.

Badirudi duen kokagunea Urdaiaga eta
Lasarte alderako Oriako igarogunearekin
loturik dagoela.

Hirigunearen eraginpean lekutzen dira
GaztaAaga baserria (12-48), fatxadan erdiko
zutabea duen Arzabal baserria (12-49), Agi-
rre Azpikoa (12-50) eta Olarri, zertxobait
aldenduago.

Arratxain mendian, ohiturazko etxalde
eredu gehiago ditugu. Udarregi (6-54), Urka-
mendi (6-53) eta Urteta (6-55) baserriak dira
aipagarrienak. Azkenekoa Donostiarekiko
muga ondoan.

B AGINAGA

Aginaga Orio eta Bilbora doan errepide-
aren albo banatara gorpuzten da. Asisko
San Frantzisko elizak (12-34) inguruan auzo-
ko etxerik gehienak biltzen ditu; oraindik ere
ibai-portu zaharraren usaina hartzen zaio,
egurrezko kaien eta zenbait etxe-fatxadetan
zintzilik dauden angula-arrantzurakotresnen
bitartez.

Auzoko gune nagusi eta Oriorekiko
udal-muga artean, errepide nagusia jarrai-
tuaz hainbat baserri interesgarri aurkituko
dugu. Errepide ondoan Urruzmendi (12-36)
eta Mapil Zahar (6-52) lekutzen dira, biga-
rren hau aurrez aipatutako Mapil ontzitegia-
rekin lotua.

Mendi-hegalaren erdi parean estrategi-
koki lekututako baserri batzu zutitzen dira. Bi
sailetan banaturik daude. Lehenengoak usa-
diozko eraikuntzak hartzen ditu, Etxeberri
Zahar (12-35), Mitxelkorena (12-37) eta Mur-
tiozabal (12-38) esate baterako. Azkenekoa
iadanik XVI. mendeko agirietan jasoa dago.

Beste sailean tradiziozko arkitektura
ezaugarriei ohizko ez diren beste zenbait
eraikuntza gaineratu zaizkie. Sail honetan
aipagarrien ditugun eraikuntzak Goikoetxea,
Arrillaga Haundi eta Arrillaga Txiki ditugu.

Goikoetxea (6-49) errepidetik gertuen leku-
tzen da. Antzinako oinetxea da, atxekitako
atal batean iadanik ez den baseliza baten
portada gotikoari eutsi diona.

Arrillaga Haundi (6-50) igoera maldatsu
bati gaina hartuta lekutzen da. Fatxadan
egurrezko egituraketa zati bat ikusten da,
ataletako batean giza-aurpegi baten irudia
ageri delarik. Etxea eraiki zeneko data irudi-
pean dago idatzita.

Arrillaga Txikira autoz iristeko (6-51) Eli-
zaldeko gune nagusian zehar egiten da.
Baserria 0so berritua dago eta merezi du
bertara bisita egiteak, etxearen arkitektura
ereduari erantsitako balioa bait da handik
ikusten den paisaia.

B SAN ESTEBAN-URDAIAGA

Bi irispide daude gune honetara heltze-
ko: Aginagan zehar egiten dena bat, eta Eli-
zalden zehar datorrena bestea.

Gasolinera parean Aginagan hasten den
errepideak, ibaia gurutzatzen du Donostia-
Bilbo tren geltokiaren igarogunean. Hemen-
ditxe egiten da Iparragirre (12-33), Goiko-
errota (12-39) eta Urdaiaga (12-40) baserrie-
tarako bidea. Urdaiagatarren oinetxeak,
herriko nagusienetakoa eta besteak beste,
auzoko ontzitegien jabe zenak, leiho hiruo-
bulatuak, erdi-puntuko arkua, modiloiak e.a.
ditu, batzu-batzuk jatorria ertaroan izan
dezaketela.

Aginagako ontziralekua.

Elizaldetik datorren bidea industrialdean
zehar igarotzen da. Ibaia gurutzatzea San-
tuenenea zubitik egiten da (12-46), lau zubi-
begi eta hareharrizko harlandua duen zubia.
Pareko ibai ertzean Ermotegi Haundi Saila
(12-45) lekuturik dago, baserri polita, garbi-
leku eta zuhaiztia osagai dituela.

Bideak aurrera egiten du San Esteban
baseliza arte (12-41), goigunearen tontorre-
an. Egin zaizkion berrikuntza guztiak eginda
ere, badu ertaroko kutsurik. Izen osoa Hoako
San Esteban da. Antzinatik, buruko minik ez
izateko bertaratzenda jendea.

B Habitat handiko guneak utzita, errepide
ondoan egoteagatik bakandurik ez badau-
de ere, Troya (12-57) eta Raparoz (12-43)
baserriak ditugu.  etxeok gutxienez XVI.
mendetik aurrera, Usurbilgo historiaren atal
izan dira.



Iturria: Gipuzkoako Foru Aldundiak 1992. urtean argitaratutako
GIPUZKOAKO GIDALIBURU HISTORIKO MONUMENTALA




